
Komiti ya Phothifoḽio nga ha Vhafumakadzi, Vhaswa na Vhathu vha re na Vhuholefhali i 
ramba miraḓo ya tshitshavha na madzangano u ta vhathu vho teaho vhane vha ḓo tholiwa 
u shuma kha Khomishini ya Ndinganyiso ya Mbeu sa Khomishinari dzo ṋewaho ndaela 
nga Khomishini ya Mulayo wa Ndinganyiso nga Mbeu wa 2013. Vhathu vhoṱhe vha itaho 
khumbelo vha fanela u ḓadza fomo kha google kha webusaithi ya Phalamennde kana 
https://forms.gle/L8kYFioMup8vxVs46  nga WhatsApp kha 0837098472. Vhathu vhoṱhe 
vha itaho khumbelo na vhathu vho tiwaho vha fanela u rumela khophi dzo ṱanzielwaho dzi 
re fhasi ha miṅwedzi ya rathi dza Ḽiṅwalo ḽa Vhuṋe na ndalukano dza pfunzo.

Mutevhe wa vhathu vho tiwaho na zwidodombedzwa zwavho zwa vhuṱhogwa zwi ḓo 
anḓadzwa kha webusaithi ya Phalamennde u itela uri miraḓo ya tshitshavha i ṋetshedze 
mahumbulwa nga u tea ha vhathu vho tiwaho. U bviselwa khagala ha zwidodombedzwa 
zwa vhathu vho tiwaho zwi ḓo bva kha maitele a re mulayoni na mbulungelo yo 
tsireledzwaho. Vhahumbeli vha mushumo vhoṱhe vha ḓo tea u ṱolwa phanḓa ha musi 
vha tshi tholwa nga Zhendedzi ḽa Tsireledzo ḽa Muvhuso na khwaṱhisedzo ya ndalukano 
nga ofisi ya zwa Vhashumi ya Phalamennde. Khumbelo dzoṱhe dzi ḓo tshimbilelana na 
Mulayo wa Tsireledzo ya Mafhungo a Vhuṋe wa 4 wa 2013, na Mulayo wa Ndinganyiso 
ya Mushumoni wa 55 wa 1998.

Muphuresidennde, u ya nga themendelo ya Phalamennde, vha ḓo thola muraḓo kha 
Khomishini wa u ḓo shuma tshifhinga tshi sa fhiriho miṅwaha miṱanu.  Miraḓo ya Khomishini 
vha nga tholiwa lwa u shuma tshifhinga tshoṱhe kana a shuma a tshi khou ḓi shuma huṅwe. 
Muthu muṅwe na muṅwe, ane tshifhinga tshawe tsha u shuma kha ofisi sa muraḓo wa 
Khomishini tsho fhela, a nga dovha a tholiwa hafhu u shuma kha themo iṅwe nthihi.

Vhathu vha tiwaho vha fanela u vha vhadzulapo vha Afrika Tshipembe vho teaho na u 
vha vhathu vha fanelaho u tholiwa kha Khomishini na u vha vhaimeli vha tshitshavha tsha 
Afrika Tshipembe, vha na rekhodo ya vhuḓiimiseli kha u alusa ndinganyiso nga mbeu na u 
vha na nḓivho yo teaho na tshenzhemo na mafhungo a elanaho na ndivho dza Khomishini.

Khumbelo ya u ta i fanela u vha na madzina oṱhe, ḓiresi/imeiḽi na zwidodombedzwa zwa 
vhukwamani zwa muthu a no khou kana dzangano ḽi no khou ita khumbelo ya u ta, ḽiṅwalo 
ḽa u ṱanganedza u tiwa ḽo sainiwaho nga muthu o tiwaho hu tshi katelwa na muthu o taho.

Fomo ya khumbelo na maṅwalo o teaho zwi nga rumelwa kha Mudzulatshidulo kha 
ḓiresi i tevhelaho:

Vho CN Ndaba, MP
Mudzulatshidulo wa Komiti ya Phothifoḽio nga ha Vhafumakadzi, Vhaswa na Vhathu vha 
re na Vhuholefhali
c/o: Vho N Nobatana,
Committee Secretary: PC on Women, Youth and Persons with Disabilities
90 Plein Street, 3rd Floor, Parliament, 8001 

Ḓuvha ḽa u fhedzisela ḽa khumbelo ndi vhukati ha vhusiku ha ḽa 07 February 2024. 

Mbudziso: Vho Neliswa Nobatana (Muṅwaleli wa Komiti), sele: 083 709 8472, imeiḽi: 
cgenominations@parliament.gov.za (ya u ta fhedzi) 

Yo bviswa nga Vho CN Ndaba, MP, Mudzulatshidulo wa Komiti ya Phothifoḽio nga 
ha Vhafumakadzi, Vhaswa na Vhathu vha re na Vhuholefhali

THAMBO YA U TA NA KHUMBELO 
ZWA VHATHU VHANE VHA ḒO SHUMA 

SA KHOMISHINARI KHA KHOMISHINI YA 
NDINGANYISO YA MBEU


